
Thesi

Testua eta argazkiak:
GORKA AZKARATE

Euskal Herria ezagutuz:

Valderejo (Araba)

Kontrastez beteriko natur
gunea da Valderejo:
arroila ikusgarriak,
kare-haitzezko mendi

malkartsuak, mendien magaletan

hedatzen diren baso itxiak...

Saiaren erreinuko
haitzetan gora

LALASTRA, Lahoz, Ribera eta
Villamardones herriak daude Val-
derejoko Natur Parkearen mugen
barnean. Aurreneko bietan orain-
dik ere jendea bizi da, Riberan eta
Villamardonesen inor ez. Lalas-
tran Natur Parkearen Interpreta-
zio Gunea kokatu zuten orain
gutxi, eta bizitzaren hauspoa
Lahozen baino nabarmenagoa da
han, turismoaren bultzadaren
eraginez nagusiki.

Klimari dagokionez, bada Val-
derejon nabarmentzeko moduko
berezitasun garrantzitsua, ingu-
rua berezi bilakatzen duena:
eremu honetan klima kontinenta-
lak eta atlantikoak talka egiten
dute, eta mikroklima berezia sotr-
tzen da bertan, urte osoan zehar
prezipitazioak noiznahi izaten
direlarik eta oszilazio termikoak
ere bai. Fenomeno hoti mesede-
garria da berdetasuna eta kolore
biziak uneoro puri-purian man-
tentzeko.

TLandaredia aldetik oso eremu
aberatsa da Valderejo, eta baita

fauna aldetik ere. Aipagarriak dira
sai arreak inguruotan dauzkan
koloniak. Horiek babeste aldera,
parkeko zenbait zatitan ibiltzea
debekaturik dago urteko sasoi
jakinetan. Horren guztiaren infor-
mazioa, Lalastrako interpretazio
gunean jasoko du bisitariak.

Valderejoko haranean orotariko
txangoak egitea da posible, txan-
gozalearen nahiaren eta ahalmena-
ren arabera. Ondorengo lerroetan,
aukera horietako bi aurkeztuko
ditugu. Lehena paisaia aberatseko
ibilbide zirkularra da, Vallegrulle-
ko tontorretik igarotzen dena.
Bigarrenak Karria haitzera era-
mango gaitu, Buskal Herriko
mendirik basenetakoa den horre-
tara. Notberak aukera dezala, bat
edo beste. Biak ere gomendaga-
rriak oso, eta aho zapore gozoa
utziko digutenak.

Vallegrull eta Puron ibaiaren
arroila

Lalastratik abiatu (913 m), Valle-
grull gailurrera igo, eta Puron

ibaiaren arroila zeharkatuz berriz
ere, Lalastrara itzultzen den ibilbi-
de zirkularra Valderejo ezagutzeko
egin daitekeen ibilbiderik apropo-
sena da. Lalastratik gaur egun biz-
tanlerik ez duen Villamardones
herrixkara bidean, errota bat utzi-
ko dugu ezkerrean, eta bizkor aile-
gatuko gara Villamardonesera.
Igoera labur baten ostean, lepoxka
batera helduko gara, zeinetan ur
putzu bat dagoen. Gailurreria
jarraitu besterik ez dugu egin
behar izango, Vallegrull tontorrera
iritsi arte (1.226 m).

Bada beste igoera bide interes-
garri bat, abiapuntu bera duena.
Villamardones herrixkarako
bideari segi beharrean, ordea,
Lahoz aldera joko dugu kasu
honetan, segidan San Lorentzo
ermitara (1.111 m) doan bideari
jarraitzeko (San Lorentzoko
ermitara Villamardonesetik aile-
gatzea ere posible da). San
Lorentzoko ermitatik Valderejo-
ko haranaren ikuspegi ederraz
gozatzeko aukera izango dugu.

Vallegrulleko tontorretik, bestal-
de, parez pare izango dugu
Karria haitza, mendigune bene-
tan erakargarria.

Vallegrulleko tontorra atzean
utzi eta gailurreriari segituko diogu
hego-ekialderantz, ikuspegi ede-
rraz gozatuz betiere. Bz da zaila,
Valderejo natur parke zergatik
izendatu zuten igartzea (1992an
jaso zuen izendapena). Paisaia
ikusgarriari bertako fauna eta lan-
daredia berezia gehitu behar zaiz-
kio; izan ere, bertan dago Euskal
Herriko sai arre kolonia garrantzi-
tsuenetakoa, eta otsoaren presen-
tzia ere, onerako eta txarrerako,
nabarmena da inguruotan.

Poliki-poliki altuera galdu, eta
parean dugun Santa Ana gailur

Valderejoko haranean bat egiten dute mendi zorrotzek eta larre berdeek.

nabarmenaren eta zeharkatzen
ari garen Vallegrulleko gandorra-
ren artean dagoen atakara iritsiko
gara, Herraneko haitzartera. Baz-
ter honetan, Puron ibaiaren sigi-
sagek, hainbat ur-jauzi txikiz jan-
tziak, irudi ikusgarrienak
eskainiko dizkigute. Igarobide
honek nolabaiteko garrantzia
izan bide zuen erromatarren
garaian, antzinako aztarnarik
bada-eta inguru horietan. Erre-
karen ibilguari segika, erraz iritsi-
ko gara Ribera izeneko herrixka
despopulatura. Gure arreta piz-
tuko du harkaitz baten gainean
juxtu kokatzen den San Esteban
elizak.

Riberatik Lalastrarako bidea
osatzea baino ez zaigu faltako

txango honi amaiera emateko.
Horma harritsu batek gidatuko
gaitu lehen zatian, eta ondoren,
errekaren ibilgua jarraitu besterik
ez dugu egin behar izango. Villa-
mardonesera iritsiko gara lehenik,
eta Lalastrara segidan. Ibilbide
honek ez du inolako aldaketarik
jasan eremua natur parke izenda-
tu zenetik, eta paisaia aldetik oso
aberatsa da.

Karria haitza: orotariko aukerak
Karria edo Gobea haitza, harana-
ri berari ere izena eman dion
mendia, Euskal Herriko gailurrik
basenetakoa da, hainbat ertz
zorrotzez ebakia eta igoera erra-
zegirik gabekoa. Beren burua
txangozale soiltzat duten horiek

Karria haitzera igotzeko azkeneko metroetan, katearen laguntza izango dugu.
Hala iritsiko gara benetan zorrotza den gailurrera.

izerdi pixka bat isuri beharko
dute, Araba Burgosetik bereizten
duen mugan bertan kokaturik
dagoen mendigune latz honetako
punturik garaienera helduko
badira (1.130 m).

Gaztelako lurretan kokaturik
dagoen Arroyo de San Zadornil
herrixkatik abiatzen da Karria
haitzera igotzen den bide arrunta,
mendizaleek gehienetan erabil-
tzen dutena eta oztopo gutxien
jartzen dituena. Igoerako zatirik
bertikalena gainditzeko, burdi-
nazko hainbat ziri eta kate bat
daude paretari itsatsirik, gisa
honetako eremuetan trebetasun
handiegirik ez duten mendizaleak
erosoago molda daitezen. Badira,
bestalde, mendia era honetako
hornigaiz janztearen aurka dau-
den mendizaleak ere, mendiak
berak jartzen dituen baldintzak

artifizialki ezabatzen dituztela-
eta. Kontuak kontu, txangozale
batek baino gehiagok lasai hartu
ahal izango du arnasa, Karria hai-
tzeko eremu bertikal horretara
inguratu eta burdinazko katearen
laguntzaz igotzeko aukera dauka-
la ikustean.

Karria edo Gobea haitzaren
ekialdeko gailurreria lerdena, hai-
tzean eginiko zulo batek zeharka-
tzen du alderik alde. Kondairak
dioenaren arabera, Korroko biz-
tanleek egin omen zuten zulo
hau, arrautzak jaurtitzearen jaur-
titzeaz, Arroyo de San Zadornile-
ko elizako ordularia ikusi nahi
zutela-eta. Ez da ahaztu behar
Karria haitzak berak banatzen
dituela Arroyo de San Zadornil
eta Korro, lehena haitzaren hego-
aldean eta bigarrena iparraldean,
Gaztelako lurretan lehena eta

Araban bigarrena. Bada beste
bitxikeriarik mendigune berezi
honetan: gailurreriako ekialdeko
tontorretako batek Rueda Medio-
dia (1.129 m) izena hartzen du.
Antza denez, ahurtasun bat dago
juxtu kokapen horretan, zeina
eguzkiak erabat argitzen duen
eguerdi partean; hori litzateke
toponimo bitxi horren jatorria.
Karria haitzera igotzeko ohiko
bide, esan bezala, Arroyo de San
Zadornil (708 m) herritik abia-
tzen da; Karria haitzeko puntu
gorenak 1.130 metroko garaiera
duela kontuan hartuz, ez da
gehiegizkoa gainditu beharreko
pendiza, eta ez dugu denbora
gehiegi beharko tontorrera hel-
tzeko: ordu eta erdi inguru nahi-
koa izango da. Tentsioz beteriko
ordu eta erdia izango da, hori bai.
Nabarmena da herritik abiatzen

1’3‘%%577’:?‘,‘0 ZAILTASUNA Vallegrulleko itzulia osatzen duen ibilbideak ez du

itzuli aparteko zailtasun teknikorik. Bestelakoa da, ordea,
allegrulleko ftze) ., . O Karria haitzerako igoera: bide arruntaren azkeneko
zatian kate bati heldu beharko diogu gora egiteko
DESNIBELA DENBORA (zailagoa da jaistea igotzea baino). Ez da komeni
950 metro inguruko 4 ordu inguru + eguraldi txarrarekin abiatzea. Ibilbide arrunta ez den
igoera metatua atsedena gailurreriako gainerako zeharkaldiek, mendian
nolabaiteko eskarmentua eskatzen dute

tagarri bat eginaz gainditu badai-
teke ere, Arrayuelas tontorra bada
.. Villafria s (Foararo helmuga, bizkor'heldu gaitezke
bertara, harresia hegoaldetik
den bidexka, eskuinerantz lehe- ko haran ezkutua, Euskal Herri- inguratu eta Los Grojos lepora
nik, eta ezkerrerantz ondoren, ko altxor gordeetako bat. ailegatuz, non gailurreriaren zail-
haitzaren oinarrira zuzen-zuze- Nolabaiteko maila teknikoa tasun guztiak amaitzen diren.
nean, hainbat margo ikurri eta izan dezaketen era honetako Arrayuelas gailurrera erraz iritsi-
beste hainbeste harrespili segika. txangoetan, igotzea bera baino ko gara, isurialdez aldatu eta guru-
Berehala egingo dugu tximinia zailagoa gerta daiteke jaistea. tze baten albotik igaroz. Beste
pikoenarekin topo, eta bitan pen- Hori horrela izanik, tximiniaren eskalada bide interesgarriak ere
tsatu gabe, katea gogor heldu eta jaitsiera kontu handiz egitea eska- eskaintzen ditu Karria haitzak;
arretaz egingo dugu gorantz, tzen dugu, eta mendian eskar- hala nola, hego-ekialdeko ertza
harik eta Karria haitzaren ipar- mentu handiegirik ez duten —zailtasun handirik gabekoa,
I mendebaldeko gailurreria zora- horiek sokaz lotu eta rappel kox- baina oso aereoa—, ipar-mende-
biagarrira heldu arte. Kontu han- kor bat eginez jaistea komeni da, baldeko ertza, ez aurrekoa bezain
diz, sobera zapalduriko xenda zer gerta ere. Txango motza, dotorea, baina Karria haitzeko
jarraitu baino ez dugu egin baina nekez ezabatuko zaigun tontor guztiak lotzeko aukera
beharko, Katria edo Gobea hai- oroitzapena utziko diguna, zalan- eskaintzen duena gailurreriatik
tzaren gailurrera iristeko (1.130 tzarik gabe. jaitsi gabe, edo Pitxe eskalada
m). Vallegrull, Recuenco, Mota, Karria tontorretik, gailurreriak bide ezaguna, Karria haitzaren
Cuecto eta Gaubea haraneko gai- mendebalderantz jarraitzen du, hego-mendebaldeko horman
nerako gailur garrantzitsu guz- Arrayuelas puntaraino (1.128 m), dagoen eta 160 metro luze den
tiak begien bistan izango ditugu, Los Grojos lepoa igaroz (1.080 eskalada bide ederra, erdi mailako

eta baita ere, nola ez, Valderejo- m). Gailurreria hau eskalada gus- zailtasun teknikoa duena. l

